
kanku, ku kuma ku kasance masu
shaida a kan mutine. Saboda haka
ku tsayar da salla kuma ku bayar
da zakka. kuma ku amince da Al-
lah, Shi ne Majibincinku. Saboda
haka madalla da Shi Ya zama Maji-
binci, madalla da Shi ya zama Mai
taimako.

Tana karantar da haKkikanin imani da ayyukan Tmani. Imani ba

ya cika sai da aiki.

Da sunan Allah, Mai rahama, Mai jin Kai.

I.. Lalle ne, Muminai‘?’ sun
sami babban rabo.

2. Wadanda suke a cikin sallarsu
masu tawali’u ne.

3. Kuma wadanda suke. st daga
barin yasasshiyar magana, masu
kau da kai ne.

4. Kuma wadanda suke ga zakka
masu aikatawa ne.

5. Kuma wadanda suke ga farjo-
jinsu masu tsaréwa ne.

(1) Muminai su ne wadanda suke da sifofin da aka jeranta a cikin dyoyin da ke biye

daga ta 2 zuwa ga ta 9.

6. Face a kan matan aurensu, ko
kuwa abin da hannayen damansu
suka mallaka, to, l1alle su, ba wadan-
da ake zargi ba ne.

7. Saboda haka wanda ya némi
abin da ke bayan wancan, to,
wadancan si ne masu Kétaréwar
haddi.

&, Kuma wadanda suke, su ga
amanoninsu da alkawarinsu masu
tsaréwa ne.

9. Kuma da wadanda suke, st a
kan sallélinsu sund tsaréwa.

10. Wadannan, st ne magada.

11. Wadanda suke gadon (Al-
jannar) Firdausi,” su a cikinta
madawwama ne.

12. Kuma lalle ne, hakika, Mun
halitta mutum daga wani tsantsa
daga lika.

13. Sa’an nan kuma Muka sanya
shi, digon maniyyi a cikin matab-
bata natsattsiya.

14. Sa’an nan kuma Muka halit-
ta shi gudan jini, sa’an nan Muka
halitta gudan jinin tsoka, sa’an nan
Muka halitta tsokar ta zama Kast-
suwa, sa’'an nan Muka tufdtar da
Kasusuwan da wani ndama, sa’an
nan kuma Muka Kidga shi wata
halitta dabam. Saboda haka albar-
kun Allah sun bayyana, Shi ne Mafi
kyaun masu halittawa.

15. Sa’an nan kuma ku, bdyan
wannan, lalle ne masu mutuwa ne.

{1) Asalin firdausi fadama mai ruwa da itdce da ni'ima. Aljannar firdausi ita ce mafi

daukakar Aljanna.

16. Sa’an nan kuma, lalle ne ku,
a Ranar Kiyama, za a tayar da ku.

17. Kuma lalle ne, hakKika, Mun
halitta, a samanku, hanyoyi bak-
wai, kuma ba Mu kasance, daga
barin halittar, Masu shagala ba.

18. Muka saukar da ruwa daga
sama bisa gwargwado, sa’an nan
Muka zaunar da shi a cikin Kasa,
alhali, lalle ne M1, a kan tafiyar da
shi, Masu iyawa ne.

19. Sai Muka Kdaga muku, game
da shi (ruwan), gonaki daga dabmdx
da inabobi, kuna da, a cikinsu,
‘ya'yan itdcen marmari masu yawa,
kuma daga gare su kuke ci.

20. Da wata itaciya,'! tana fita
daga ditsin Saind’a, tana tsira da
man shafawa, da man miva domin
masu cl.

21. Kuma lalle ne, kuna da abin
lira a cikin dabbobin ni’'imomi,
Muna shayar da ku daga abin da
yake a cikinsu, kuma kuna da a
cikinsu, abibuwan amfini > masu
yawa, kuma daga gare su kuke ci.

22. Kuma a kansu da a kan jirgin
ruwa ake daukar ku.

23. Kuma lalle ne, hakiKa, Mun
alka Nuhu zuwa ga mutanensa, sal

(1) Itaciyar Zaitani, Ita ce itdciyar farko da ta tsira a kan Kasa a bayan ‘Difana, tana
riyvuwa mai dogon lokaci; an ce tand rayuwa kamar shékara dubii hudu. And cin
'ya'vanta, ana man shafawa da su, kuma ani yin miya da su. Asalin sibg, rini domin tana
rina lémar tuwo. Diitsen Sind’a mai albarka, diir, shi ne diitse mai itice a kansa.

(2) Safi da gashi domin tufifi da kidyan diki, Kasisuwa da fatu da kofatai domin yin

abtihuwan amfani.

ya ce, "'Ya mutanéna! Ku bauta wa
Allah. Ba ku da wani abin bautawa
waninSa. Shin, to, ba za ku yi taKa-
wa ba?”

24. Sai mashawarta wadanda
suka kafirta daga mutinensa, suka
“Wannan ba kowa ba ne, face
mutum misdlinku, yana nufin ya
daukaka a kanku. Da Allah Ya so,
lalle ne da Ya saukar da malaiku.
Ba mu ji (kome) ba, game da wan-
nan, a cikin ubanninmu na farko.
25. “‘Shi bai zamo kowa ba, face
wani namiji ne, a gare shi akwai
hauka, sai ku yi jinkiri da shi har
wani lokaci.”
26. Ya ce, “Ya Ubangijina! Ka
taimake ni saboda sun Karyata n1.”

27. Sai Muka y1 wahayi zuwa
gare shi. “Ka sana’anta jirgin bisa
ga idonMu, da wahayinMu. To,
idan umurninMu ya jé, kuma tanda
ta Bubbuga da ruwa, to, ka shigar a
cikinta daga kome, ma’aura biyu,
da iyalanka, sai wanda Magana ta
gabata a kansa, daga gare su, kuma
kada ka roké Ni (saboda wani) a
cikin wadanda suka yi1 zalunci, lalle
ne su wadanda ake nutsarwa ne.

28. “Sa’an nan i1dan ka daidaitu,
kai da wadanda ke tdare da kai a kan
jirgin, sai ka ce, ‘Godiya ta tabbata
ga Allah, Wanda Ya tsirar da mu
daga mutane azzalumai.’

29. “Kuma ka ce, ‘Ya Ubangi-
jina! Ka saukar da ni, saukarwa mai
albarka. Kuma Kai ne Mafi alhérin
masu saukarwa.’

30. Lalle ne a cikin wancan
akwai dyoyi, ko da yake Mun ka-
sance, hakKika, Masu jarrabawa.

31. Sa’an nan kuma Muka Kaga
wani Karni, na wadansu dabam,
daga bayansu.

32. Sai Muka aika a cikinsu,
Manzo daga gare su. "Ku bauta wa
Allah. Ba ku da wani abin bautawa,
sal Shi. Shin to, ba za ku yi1 takKawa
ba?”’

33. Mashawarta daga muta-
nensa, wadanda suka kafirta kuma
suka Karyata game da haduwa da
Lahira, kuma Muka ni'imtar da su
a cikin rdyuwar diniya, suka ce,
“Wannan ba kowa ba, face wani
mutum ne kamarku yana ci daga
abin da kuke ci daga gare shi, kuma
yana sha daga abin da kuke shd.

34. “Kuma lalle ne idan kun vi
da’a ga mutum misilinku, lalle ne, a
lokacin nan, haKika, ki mésu hasa-
ra ne.

“Shin, vyana yi muku
wa’'adin (céwa) lalle ki, idan kun
mutu kuma kuka kasance turbaya
da Kasusuwa, lalle ne ku, wadanda
ake fitarwa ne?

36. “Faufau faufau ga abin da
ake yi muku wa’adi da shi.
“Rayuwa ba ta zama ba face
rayuwarmu ta diniya, muna mutu-
wa kuma munad rayuwa, ‘*’ kuma ba
mu zama wadanda ake tdyarwa ba.

(1) Mund mutuwa kuma muna rayuwa da hathuwar diya da ‘yva'va. A biyan wannan

bibu wata riyuwa ta wata Lihira.

“Bai zama kowa ba face na-
miji, ya KirKira Karya ga Allah,
kuma ba mu zama, saboda shi,
masu 1mani ba.”

39. Ya ce, “Ya Ubangijina! Ka
taimake ni saboda sun Karyatd ni.”

40. Ya ce, “Daga abu kadan,
lalle ne za su wayl gari sund masu
nadama.”

4]. Sai tsawa ta kama su da gas-
kiya, sai Muka sanya su tunkuba.

Saboda haka nisa ya tabbata ga
mutdne azzalumai!

42. Sa’an kuma Muka Kaga ha-
littar wasu Karnoni dabam daga
bayansu.

43. Wata al'umma ba ta gabatar
ajalinta, kuma ba za su jinkirta ba.

44. Sa’an nan kuma Muka aika
da ManzanninMu jére, a ko da
yaushe Manzon wata al’'umma ya jé
mata, sai su Karyata shi, saboda
haka Muka biyar da sashensu ga
sashe, kuma Muka sanya su laba-
run hira. To, nisa ya tabbata ga
mutine (wadanda) ba su yin imani!

45. Sa’an nan kuma Muka aika
Musd da dan’uwansa, Haruna,
game da dyoyinMu da dalili bay-
yananne.

46. Zuwa ga Fir'auna da majali-
sarsa, sal suka kangara, alhali sun
kasance mutdne ne marinjaya.

_ 47. Sai suka ce, “Shin, zd mu yi
imani saboda wasu mutdne biyu
misalinmu, alhali kuwa mutanensu.
a gare mu, masu bauta ne”

48. Sai suka Karyata su saboda ’g@;&" yg;mﬂg
haka suka kasance halakakku.
49. Kuma lalle ne, hakika, Mun | @355 0005 2,408 53;

bai wa Msa littafi tsammaninsu, ‘"’
za su shiryu.

50. Kuma Mun sanya Dan Ma-
ryama, shi da uwarsa wata aya.‘?
Kuma Muka tattara su zuwa ga
wani tsauni ma’'abticin natsuwa da
marémari.

51. YakuManzann! Kucidaga
abiibuwa masu dadi,* kuma ku
atkata aikin Kwarai. Lalle Ni, ga
abin da kuke aitkatawa, Masani ne.

52. Kuma lalle ne wannan al’um-
marku ce, al’'umma guda, kuma NI,
Ubangumku ne, sai ku bi Ni da
taKawa. "™,

53. Sai (al'ummar) suka yan-
yvanke al’'amarinsu a tsakdninsu
guntu-guntu, >’ kowace Kungiya
sund masu farin ciki da abin da yake
a gare su.

54. To, ka bar su a cikin Batarsu
har a wani lokac.

(1) Bani Isrd’ila na yanzu idan sun tuna céwa AlKur'ani ba shi ne farkon littifin sama
ba, an bai wa Musd wani littafi, su kuma suna alfahari da shi.

(2) Avyar Isd da uwarsa ita ce an haife shi bibu uba. Kuma a l6kacin nan Yahudu
suka so sarkin zimanin nan ya kashe shi, sai uwarsa ta gudu da shi zuwa Baitil MaKaddas,
ko Dimashka, ko Falasdinu, inda suka zauna shékara goma sha bivar har sarkin nan va

MUt

(3) Allah Ya umurci ManzanninSa da cin halat, sa’an nan su atkata aikin Ewarai.
Haka kuma Ya umurci Miminai. Saboda haka karbar aiki na Kwaran an tsayar da shine a

kan cin halat.

(4) TaKawa, 1ta ce bauta wa Allah da abin da Ya yi umurni a bauta Masa, a kan
harshen AnnabinSa na zamaninsa. Yanzu bibu taKawa sat a cikin Musulunci kawai.

(5) Kowa ya kdma hanyarsa, al'ummar Musulmi ta zama Eungivoyi dabam-dabam,
kowanensu yana farin ciki da abin da ke gare shi, yana gamn shi ne mafifici

55. Shin, suna zaton céwa abin
da Muke taimakon su da shi daga
dikiya da diya,

56. Muna yi1 musu gaggawa ne a
cikin alhérori?

57. Lalle ne, wadanda suke masu
sauna sabo da tsoron Ubangijinsu,

58. Da wadanda suke, game da
ayoyin Ubangijinsu sund imani,

59. Da wadanda suke game da
Ubangijinsu ba su yin shirki,

60. Da wadanda ke bayar da
abin da suka bayar, alhali kuwa
zukatansu sund tsorace domin suna
komawa zuwa ga Ubangijinsu,

61. Wadancan suna gaggawar
tsére a cikin ayyukan alhéri, alhali
kuwa sund masu tséréwa zuwa gare
su (ayyukan alhén).

62. Kuma ba Mu kallafa wa rai
face abin iyawarsa, kuma a wurin-
Mu akwai wani littafi wanda yake
magana da gaskiya, kuma st ba a
zaluntar su.

63. A’a, zukdtansu sunid cikin
jahilei daga wannan (magana),
kuma sund da wadansu ayyuka,
baicin wancan, sii a gare su, masu
atkatdwa ne.

64. Har 1dan Mun kama
mani‘imtansu da azdba, sai ga su
sund hargowa.

65. Kada ku y1 hargowa a yau,
lalle ne ku, daga gare Mu ba a
taimakon ku.

66. Lalle ne, ayoyiNa sun kasan-
ce ana karatun su a kanku, sai kuka

N

kasance, a kan dugdduganku, kuna
komawa baya.

67. Kuna masu girman kai gare
shi (Annabi), da hira kuna alfasha.

6&. Shin fa, ba su yi ta’ammalin
maganar (AlKur’ani) ba, ko abin da
bai jé wa ubanninsu na farko ba ne
ya j€ musu?

69. Ko ba su san Manzonsu ba
ne, domin haka suke masu musu a
gare shi?

70. Ko suna céwa, “Akwai hau-
ka gare shi?” A’a, ya zo musu da
gaskiya, alhdli kuwa mafi yawansu,
ga gaskiya, masu Ki ne.

71. Kuma da gaskiya (Al-
Kur’dni) ya bi son zuciyoyinsu, ha-
KiKa, dd sammai da Kasa da wanda
yake a cikinsu sun baci. A’a, Mun
tafo musu da ambaton ‘"’ (darajar)
su, sa'an nan st daga barin amba-
tonsu masu bijiréwa ne.

72. Ko kand tambayar su wani
haraji ne (a kan iyar da Manzanci a
gare su)? To, hardjin Ubangijinka
ne mafi alherl kuma Shi ne Mafi
alhérin masu ciyarwa.

73. Kuma lalle ne, kai, haKiKa,
kana kiran su zuwa ga hanya
madaidaiciya.

74. Kuma lalle wadanda ba su y1

imani da Lahira ba masu karka-
céwa daga hanya ne.

(1) Zikiri a nan, shi ne AlKur’ani wanda ya zo wa Larabiawa, ko Kuraishawa da
abibuwa na daukakarsu, da ambaton sinansu, da shiryvar da su, da gabdtar da su a kan
sauran kabilu, Amma duk da haka sund bijiréwa daga gare shi

75. Kuma da Mun ji tausayinsu, ﬁfﬁe’h”’ j’;;'g_}_;
kuma Muka kuranye musu abin da o
yake tdre da su na cita, lalle ne da D VA A ek thu'
sun yi zurfi a cikin batarsu, suna
dimuwa.,

76. Kuma lalle ne, hakika, Muna @Kﬁ;f‘ﬁ@ﬁu&l;ﬁjj
kdma su da azdba,‘!’ sai dai ba su o
saukar da kai ba ga Ubangijinsu, GRTCAEIvy 89 mdlr
kuma ba su yin tawali’u

77. Haridan Mun bude, a kansu, S 5Eh L e o5~
wata Kofa mai azaba mai tsanani, o i,
sal gd su a cikinta suna masu L Hrﬂ )
mugi.

78. Kuma Shi ne Wanda Ya Kiga ;ijigr”"g ,Q& sl
halittar ji da gani da zukata domin- HEE
ku. Kadan Kwarai kuke godéwa. @ ﬁ»h}U&

i . A 1 i
_79. Kuma Shi ne Ya halitta ku a R > Ul L.ﬁ.ﬂ”ds -:‘LSJ'-I'
cikin Kasa, kuma zuwa gare Shi ake
tayar da ku.
o i ¥y~ - =¥ .i‘.- -
_8{1 Kuma Shi ne ‘u‘:"anda Yake L}jl 52,05 Aell 25
rayarwa, kuma Yana matarwa, _— -
kuma a gare Shi ne saibawar dare da i el el

yini take. Shin, to, ba za ku han-
kalta ba?

81. A’a, sun fadi misdlin abin da
na farko suka fada.

82. Suka ce, “‘Shin, idan mun
mutu kuma muka kasance turbaya
da Kastsuwa, shin, lalle ne mu,
hakika wadanda ake tdyarwa ne?

83. “Lalle ne, hakika, an yi mana
wa'adi, mi da ubanninmu ga wan-
nan a gabani. Wannan abu bai
zama kome ba, face tatsiniyoyin na
farko.”

(1) Azabar diniva kamar yunwa da ciwo da talauct da rashin kwanciyar hankali.

(2) Mugi, shi ne kisa yin magana saboda débe tsammani daga simun kowane alhéri,

Asalin kalmar daga Fulitaneo take.

84. Ka ce, "“Wane ne da mulkin
kasa da wanda ke a cikinta, idan
kun kasance kuna sam?”

&3. Za su ce, “Ta Allah ce.” Ka
ce, “‘Shin, to, ba zd ku yi tundm
ba?"

86. Ka ce, “Wane ne Ubangijin
sammal bakwai kuma Ubangijin
Al'arshi mai girma?”

87. Za suce, *“Na Allah ne.” Ka
ce, “‘Shin, to, bd zd ku b1 Shi da

r}11

takawa ba”

§8. Ka ce, “Wane ne ga hannun-
sa mallakar kowane abu take, alhali
kuwa shi yana tsaréwar wani, kuma
ba a tsare kowa daga gare shi, idan
kun kasance kuna sani?”

89. Za su ce, “Ga Allah vake.”
Ka ce, “To, yaya ake sihirce ku?”

90. A’a, Mun zo musu da gas-
kiya, kuma lalle ne si, haKiKa,
makKaryata ne.

971. Allah bai riki wani abin hai-
huwa ba, kuma bdbu wani abin
bautdwa tare da Shi. Idan haka ne,
(akwai abin bautawa tare da Shi),
lalle ne, da kowane abin bautawar
ya tafi da abin da ya halitta, kuma
lalle ne, da wadansu sun rinjdya a
kan wadansu. Tsarki ya tabbata ga
Allah, daga abin da suke siffan-
tawa.

92. Masanin boye da bayyane.
Sa’an nan Ya daukaka daga barin
abin da suke yi na shirka.

93. Ka ce, “Ya Ubangijina! Ko
dai Ka niina mini abin da ake yi
musu wa’adi da shi,

94. “Ya Ubangijina, to, kada Ka
sanya niacikin mutane azzalumai.”

95. Kuma lalle ne Mii, haKiRa,
masu iyawa ne a kan Mu ntuna
maka abin da Muke y1 musu wa’adi
da shi.

96. Ka tunkude ciita da wadda
take ita ce mafi kyau. Mu ne Mafi
sani game da abin da suke siffan-
tawa.

97. Ka ce, “Yd Ubangijina, ind
néman tsari da Kai daga fizge-
fizgen shaidanu.

98. “Kuma ind néman tsari da
Kai, ya Ubangijna! Domin kada su

halarto ni‘t’."”

99. Har idan mutuwa ta jJ€ wa
dayansu, sal ya ce, “'Ya Ubangijina,
Ku mayar da ni (diniya).

100. “Tsammanina in atkata aiki
na Kwarai cikin abin da na bari.”
Kayya! Lalle ne ita kalma ce, shi ne
mafadinta, alhali kuwa a baya gare
su akwai wani shamaki har ranarda
zd a tayar da su.

101. Sa’an nan idan an yi busa a
cikin Kaho, to, babu dangantakoki
a tsakaninsu a ranar nan, kuma ba
za su tambayi jlinansu ba.

102. To, wadanda sikélinsu ya yi
nauyl, to, wadannan su ne masu
babban rabo.

103. Kuma wadanda sikélinsu
ya yi sauki, to, wadannan ne wa-
danda suka yi hasdrar rayukansu

(1) Ina néman tsari da Kai, ya Ubangijina! Kada shaidianu su halarto ni a cikin
al'amurana duka. domin ba su halarta, fAce da sharr.

sund madawwama a cikin Jahan-
nama.

104. Fuskokinsu suna balbalar
wuta, kuma su a cikinta masu
yvagaggun lebba daga hakora ne.

105. *Shin, ayoyiNa ba su ka-
sance and karanta su a kanku ba, sai
kuka kasance game da su kuna
Karyatawa?”

106. Suka ce, "Ya Ubangijinmu,
shakawarmu ce ta rinjaya a kanmu,
kuma mun kasance mutane batattu.

107. *Ya Ubangijinmu! Ka fitar
da mu daga gare ta, sa’an nan idan
mun koma, to, lalle ne, mu ne masu
zalunci.”

108. Ya ce, “Ku tafi (da wula-
kanci) a cikinta. Kada ku yi Mini
magana.’

109. Lalle ne wadansu Kungiyoyi
daga bayiNa sun kasance sund
céwa, “Ya Ubangijinmu! Mun yi
imani, sai Ka gafarta mana, kuma
Ka yi mana rahama, kuma Kai ne
Mafi alh€rin masu tausayi.™

110. Sai kuka rike su léburori
har suka mantar da ku ambatoNa,
kuma kun kasance, daga gare su
kuke yin danya.

111. Lalle ne Ni, Ini sika musu,
a yau, saboda abin da suka yi wa
haKuri. Domin lalle ne, si, st ne
masu samun babban rabo.

112, Yace, “Nawa kuka zauna a
cikin Kasa na Kidayar shékaru?”

113. Suka ce, ““Mun zauna a yini
daya ko rabin yini, sai ka tambayi
masu Kidayawa.”

114. Ya ce, *‘Ba ku zauna ba face €2 A3 g 22141
- ARG, : : R8IV 25 I
kadan, dda dai kun kasance kuna BTSN ,f
sani. &S

115. “‘Shin, to, kun yi zaton céwa ;J rfﬂ f*—qw {20 -8

Mun halitta ku ne da wasa, kuma
lalle ku, zuwa gare Mu, ba za ku
komo ba?”

116. Allah, Mamallaki, Gas-
kiya, Ya daukaka. Babu abin bau-
tawa, face Shi. Shi ne Ubangijin
Al'arshi, mai daraja.

117. Kuma wanda ya kira, lare N5l AL a v
da Allah, wadansu abubuwan bau- A‘fa Léj CAP-UL"U
tdiwa na dabam, ba yana da wani Am\;uﬁaﬁjlp,mheﬂgﬂg
dalili game da shi (kiran) ba, to, -,
hisabinsa yana wurin Ub.mgumsa b

kawai. Lalle ne, kifirai ba su cin
nasara.

118. Kuma ka ce, “Ya Ubangi- @)M)ﬁ:ﬁgﬁjﬁﬁujﬁi
jina! Ka yi gafara, Ka yi rahama,
kuma Kai ne Mafi alhérin masu
rahama.”

Tana karantar da hukunce-hukuncen zaman jama’a da ladub-
bansu.

Da siinan Allah, Mai rahama, Mai jin Kal.

I.. (Wannan) sura ce. Mun sau-
kar da ita, kuma Mun wajabta ta,




